ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<_______>  2018 թվական N ____Ա
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
   Հայաստանի Հանրապետության կառավարության 2003 թվականի հունիսի 13-ի   N882-Ն որոշմանը համապատասխան՝ Հայաստանի  Հանրապետության կառավարությունը որոշում է.

1. Թույլատրել Հայաստանի Հանրապետության կառավարությանն առընթեր պե​տա​կան գույքի կառավարման վարչությանը <<Հայաստանի Հանրապետության կառավարությանն առընթեր պե​տա​կան գույքի կառավարման վարչության աշխատակազմ>> պետական կառավարչական հիմնարկին ամրացված՝ Երևան քաղաքի Աճառյան փողոց 1, փակուղի 15/1 հասցեում գտնվող 2968 քառ. մետր մակերեսով մասնաշենքը, 31.5 քառ. մետր մակերեսով պարիսպը, ինչպես նաև դրանց օգտագործման ու սպասարկման համար անհրաժեշտ 0.52255 հեկտար մակերեսով հողամասն (անշարժ գույքի նկատմամբ իրավունքների պետական գրանցման վկայական՝ N18012018-01-0038) (այսուհետ՝ Գույք) ուղղակի վաճառքի ձևով օտարել քաղաքացի Արմեն Ալեքսանյանին (այսուհետ՝ Գնորդ) (նույնականացման քարտ՝ 004722500, տրված 10.12.2014թ. 010-ի կողմից):

2. Սահմանել.

1) Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2018 թվականի մարտի 16-ի դրությամբ գույքի գնահատված արժեքը՝ 245 863 838 ՀՀ դրամ, 

2) ուղղակի վաճառքի ձևով օտարման ենթակա գույքի վաճառքի գինը՝ 116 640 162 ՀՀ դրամ, ներառյալ գույքի զբաղեցրած, օգտագործման ու սպասարկման համար անհրաժեշտ 0.52255 հեկտար մակերեսով հողամասի  կադաստրային արժեքը՝ 23 640 162 ՀՀ դրամ:

3. Հայաստանի Հանրապետության կառավարությանն առընթեր պետական գույքի կառավարման վարչության պետին` եռամսյա ժամկետում գնորդի կողմից գույքի վաճառքի գնի, այդ թվում նաև գույքի զբաղեցրած, օգտագործման ու սպասարկման համար հատկացված հողամասի կադաստրային արժեքի և գույքի արժեքի որոշման համար նախատեսված 365 940 ՀՀ դրամ գումարի (ներառյալ ավելացված արժեքի հարկը) վճարումից հետո՝ մեկամսյա ժամկետում գնորդի հետ կնքել գույքի առուվաճառքի պայմանագիր, դրանում նախատեսելով, որ վերջինս պարտավորվում է՝

1) գույքը վերակառուցելու և որպես հանրակացարան շահագործելու նպատակով հինգ տարվա ընթացքում իրականացնել 480 000 000 ՀՀ դրամի ներդրում՝ յուրաքանչյուր տարի հավասարաչափ,

2) իր միջոցների հաշվին  վճարել գույքային իրավունքների պետական գրանցման և պայմանագրի նոտարական վավերացման համար օրենքով սահմանված գումարներն ու տուրքերը:

4. Վճարումները կատարել Հայաստանի Հանրապետության արժույթով՝ 70 տոկոսն ուղղելով Հայաստանի Հանրապետության պետական բյուջե, 30 տոկոսը` համապատասխան համայնքի ֆոնդային բյուջե` ըստ գույքի գտնվելու վայրի, իսկ հողամասի կադաստրային արժեքը` <<Շենքերի և շինությունների օտարման գործընթացում պետական սեփականություն հանդիսացող հողերի օտարումից մուտքեր>> գանձապետական հաշվին:

ՏԵՂԵԿԱՆՔ

ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

ՀՀ կառավարության որոշման նախագծի վերաբերյալ

ՀՀ կառավարությանն առընթեր պետական գույքի կառավարման վարչություն է դիմել քաղաքացի Արմեն Ալեքսանյանը՝ խնդրելով իրեն օտարել Երևան քաղաքի Աճառյան փողոց 1, փակուղի 15/1 հասցեում գտնվող շենքը, որը տարիներ շարունակ չի շահագործվում և տարեցտարի քայքայվում է: Ա. Ալեքսանյանը տեղեկացրել է նաև, որ նախատեսում է շենքը վերակառուցել և օգտագործել որպես հանրակացարան:

2018 թվականի մարտի 16-ի դրությամբ գույքի հողամասի շուկայական արժեքը կազմել է` 176 517 000  ՀՀ դրամ /ներառյալ հողամասի կադաստրային արժեքը` 23 640 162 ՀՀ դրամը/, իսկ շենք-շինությունների արժեքը` 92 987 000 ՀՀ դրամ:

Քաղաքացի Ալեքսանյանին առաջարկվել է գույքը ձեռք բերել գնահատված արժեքով, ինչի արդյունքում քաղաքացի Ալեքսանյանն առաջարկել է գույքն իրեն օտարել ուղղակի վաճառքի ձևով վաճառքի գինը սահմանել 116 640 162 ՀՀ դրամ, որը ներառում է շենք, շինությունների շուկայական արժեքը և գույքի զբաղեցրած, օգտագործման ու սպասարկման համար անհրաժեշտ 0.52255 հեկտար մակերեսով հողամասի  կադաստրային արժեքը՝ 23 640 162 ՀՀ դրամ՝ պայմանով, որ գույքի վերակառուցման և որպես հանրակացարան օգտագործման նպատակով հինգ տարվա ընթացքում կիրականացնի 480 մլն. ՀՀ դրամի ներդրումներ:

Հաշվի առնելով, որ նշված ծրագիրն ունի նաև սոցիալական ուղղվածություն, նախագծով առաջարկվում է <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին ամրացված՝ Երևան քաղաքի Աճառյան փողոց 1, փակուղի 15/1 հասցեում գտնվող 2968 քառ. մետր մակերեսով մասնաշենքը, 31.5 քառ. մետր մակերեսով պարիսպը, ինչպես նաև դրանց օգտագործման ու սպասարկման համար անհրաժեշտ 0.52255 հեկտար մակերեսով հողամասն  ուղղակի վաճառքի ձևով օտարել քաղաքացի Արմեն Ալեքսանյանին՝ գույքի վերակառուցման և որպես հանրակացարան օգտագործման նպատակով հինգ տարվա ընթացքում 480 մլն. ՀՀ դրամի ներդրումներ իրականացնելու պայմանով:

   Հողամասը գտնվում է տարածագնահատման 7-րդ գոտում և հողամասի 1 քառ. մետրի կադաստրային արժեքը կազմում է 4524 ՀՀ դրամ: Հողամասի  Հողամասն ընդգրկված չէ ՀՀ հողային օրենսգրքի 60-րդ հոդվածով նախատեսված սահմանափակումների ցանկում:  

    Գնորդը պետք է վճարի նաև գույքի արժեքի որոշման համար նախատեսված վճարը` 365 940 ՀՀ դրամը /ներառյալ ԱԱՀ/:

ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

           <<Պետական գույքն օտարելու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:

ՏԵՂԵԿԱՆՔ

ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին

    <<Պետական գույքն օտարելու մասին>> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական բյուջեում եկամուտների ավելացում:
ՏԵՂԵԿԱՆՔ

ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 
          <<Պետական գույքն օտարելու մասին>>  ՀՀ կառավարության որոշման նախագիծը մշակվել է հիմք ընդունելով՝

          Հայաստանի Հանրապետության կառավարության 2003 թվականի հունիսի 13-ի N882-Ն որոշումը:
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

ՀՀ կառավարության որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված 

փոփոխությունները

	1
	2
	3
	4

	ՀՀ ֆինանսների նախարարություն 29.03.2018թ.                             N  01/11-1/5666-18
	Հայտնում ենք, որ 269,504.0 հազ. դրամ գնահատված արժեքով (ներառյալ հողամասի 23,640.1 հազ. դրամ կադաստրային արժեքը) գույքը 116,640.1 հազ. դրամով կամ գնահատված արժեքի 43,2%-ով օտարելու նպատակահարմարության և անհրաժեշտության վերաբերյալ չեն ներկայացվել համապատասխան հիմնավորումներ:

	 Քննարկվել է:
	Գույքի վաճառքի գինը գնահատված արժեքից ցածր լինելու հանգամանքը պայմանավորված է գնորդի առաջարկով և վերջինիս կողմից ներկայացված ներդրումային ծրագրով /480 մլն. դրամ/, ինչն էլ արտացոլված է նախագծի տեղեկանք հիմնավորման մեջ:

	ՀՀ ԿԱ անշարժ գույքի կադաստրի պետական կոմիտե                                      23.03.2018թ.                          N ՄՍ/1751-18
	Նախագծի վերաբերյալ դիտողություններ և առաջարկություններ չունի:

	ՀՀ արդարադատության նախարարություն

04.04.2018թ.

N 01/14/52633-18
	Հայաստանի Հանրապետության կառավարության որոշման նախագիծը համապատասխանում է ՀՀ օրենսդրության պահանջներին:




